
Robna razmjena Federacije BiH sa inozemstvom

Pokrivenost uvoza izvozom za prvih deset mjeseci 2017. u odnosu na 2016. godinu veća je za 1,0%, a u odnosu na 2012. godinu veća je za  5,7%.
Ukupan obim robne razmjene Federacije BiH sa inozemstvom, za period januar-oktobar 2017. godine, iznosi 16.248.299 hilj. KM Na izvoz se odnosi 5.981.646 hilj. KM, a na uvoz 10.266.653 KM. Ukupna robna razmjena sa inozemstvom u prvih deset mjeseci 2017. godine u odnosu na 2016. godinu povećana je za 15,0%, izvoz je povećan za 16,7%, a uvoz za 14%. Proizvodi koji su se najviše izvozili su: dijelovi sjedišta, legure aluminija, elektična energija, koks i dr. Proizvodi koji su se najviše uvozili su: energenti i automobili sa dizel motorom.

Najveći iznos vanjskotrgovinske razmjene ostvaren je sa zemljama članicama Europske unije i iznosi 69,1% od ukupne robne razmjene Federacije BiH. Učešće izvoza u Europsku uniju u ukupnom izvozu Federacije BiH  je 73,4 %, dok je učešće u ukupnom uvozu 66,6%.

Zemlje u koje je Federacija BiH najviše izvozila su: Njemačka, Hrvatska, Italija, Austrija i Slovenija.

Zemlje iz kojih je Federacija BiH najviše uvozila su: Hrvatska, Njemačka, Italija, Srbija i Kina.

Osnovni indikatori Ankete o radnoj snazi u Federaciji BiH

Prema rezultatima dobivenim Anketom o radnoj snazi u 2017. godini, stopa aktivnosti u Federaciji BiH je 40,2%, stopa zaposlenosti 32,2% i stopa nezaposlenosti 20,0%. 

U poređenju sa 2012. godinom stopa zaposlenosti je povećana za 2,2 procentna poena, dok stopa nezaposlenosti i aktivnosti  bilježi smanjenje za 9,4 i 2,2 procentna poena.

Posmatrano prema starosnim grupama u periodu od 2012. do 2017. godine stopa zaposlenosti u starosnoj grupi od 20 do 64 godine bilježi rast za 3,9 procentnih poena. 
U istom periodu stopa nezaposlenosti u starosnoj grupi od 15 do 24. godine bilježi kontinuirani pad i u odnosu na 2012. godinu biljezi pad za 21,9  procentnih poena. 
Prema grupama područja djelatnosti najveći broj zaposlenih u 2017. godini je u uslužnim djelatnostima 55,5%, zatim u nepoljoprivrednim djelatnostima 32,7% i poljoprivrednim djelatnostima 11,8%.
Prema stepenu stručne spreme najviše zaposlenih i nezaposlenih u 2017. godini osoba je sa srednjom stručnom spremom.

